
Verslag van die 
raad van direkteure
vir die jaar geëindig 30 Junie 2025

Geagte Aandeelhouer

Die raad doen met genoeë verslag oor die bedrywighede 
en finansiële resultate vir die jaar onder oorsig.

die waarde van 60 000 000 van sy FirstRand-aandele te verskans. 
Remgro klassifiseer die belegging in FirstRand as ‘n finansiële 
instrument teen billike waarde deur ander omvattende inkomste. 
Die 60 000 000 FirstRand-aandele is op ‘n 1:1-grondslag verskans en 
die nulkostebande is teen billike waarde erken, met veranderinge 
in die billike waarde wat ook in ander omvattende inkomste 
verantwoord is. Remgro was geregtig op dividende verklaar op 
vooraf ooreengekome vlakke. 

Hierdie FirstRand-aandele, met roep-trefpryse van R77.96 
(November 2022 opsies) en R76.40 (Maart 2023 opsies) per 
FirstRand-aandeel, het in die jaar onder oorsig uitoefenbaar 
geraak. Met die verval van die verskansings, het Remgro 
besluit om die FirstRand-aandele te behou waar die FirstRand-
aandeelprys laer as die roep-trefprys was en dié te verkoop waar 
die FirstRand-aandeelprys bokant die roep-trefprys was ten einde 
opsieverpligtinge na te kom. Gevolglik het Remgro 21 000 000 
FirstRand-aandele verkoop vir ‘n totale bedrag van R1 637 miljoen  
(of R77.96 per aandeel) en 39 000 000 FirstRand-aandele behou.

Gedurende die jaar onder oorsig het Remgro ook 10 283 261  
FirstRand-aandele op die ope mark verkoop vir ‘n totale bedrag 
van R868 miljoen (of R84.42 per aandeel). As gevolg van hierdie 
verkope het Remgro se belang in FirstRand van 2.2% op  
30 Junie 2024 tot 1.6% op 30 Junie 2025 afgeneem.

eMedia Investments Eiendoms Beperk 
(eMedia Investments)
Op 27 Junie 2025 het Remgro die voorwaardes van ‘n beoogde 
reeks transaksies aangekondig waaroor ooreengekom is tussen 
eMedia Holdings Beperk (EMH), eMedia Investments en Remgro 
(voorgestelde transaksie). Die voorgestelde transaksie behels die 
volgende:

•	 Remgro skryf in op 18 310 630 EMH N-aandele teen ‘n 
inskrywingsprys van R3.25 per EMH N-aandeel vir ‘n totale 
aankoopbedrag van R60 miljoen.

•	 Remgro doen afstand van sy belegging in eMedia 
Investments (van 17 730 595 eMedia Investments-aandele,  
of ‘n 32.31%-belang in eMedia Investments) aan EMH in ruil 
vir 220 162 315 EMH N-aandele.

•	 Remgro ontbondel sy nuutverkrygde belegging in EMH as 
‘n dividend in specie aan sy aandeelhouers in ‘n verwagte 
verhouding van 41.96 EMH N-aandele vir elke 100 Remgro-
aandele gehou. 

Die verwagte uitkeringsdatum is 29 September 2025.

Pembani Remgro Infrastruktuurfondse 
Gedurende die jaar onder oorsig het Remgro ‘n bykomende  
R5 miljoen in die Pembani Remgro Infrastruktuurfonds I (PRIF I)  
belê en uitkerings van R13 miljoen ontvang. Dit het die kumulatiewe 
belegging tot R672 miljoen en kumulatiewe uitkerings tot  
R895 miljoen verhoog. Remgro het ook ‘n bykomende belegging  
van $11 miljoen in die Pembani Remgro Infrastruktuurfonds II 
(PRIF II) gemaak en sodoende die kumulatiewe belegging in hierdie 
fonds tot $12 miljoen verhoog. 

Op 30 Junie 2025 het die billike waardes van Remgro se beleggings 
in PRIF I en PRIF II onderskeidelik R321 miljoen en $10 miljoen 
bedra. Die oorblywende verpligtinge ten opsigte van PRIF I en 
PRIF II het R4 miljoen en $68 miljoen, onderskeidelik, bedra.

Aard van bedrywighede
Die maatskappy is ’n beleggingshouermaatskappy. Kontant-
inkomste bestaan hoofsaaklik uit dividende en rente. Die 
gekonsolideerde finansiële jaarstate van die maatskappy en sy 
filiale inkorporeer ook die geëkwiteerde toeskryfbare inkomste 
van geassosieerdes en gesamentlike ondernemings.

Die groep se belange bestaan hoofsaaklik uit beleggings  
in gesondheidsorg; verbruikersprodukte; finansiële dienste; 
infrastruktuur; nywerheid en mediabelange.

Resultate
Jaar geëindig

30 Junie
2025

30 Junie
2024

Wesensverdienste (R miljoen) 7 827 5 647
– per aandeel (Rand) 14.09 10.18
– verwater (Rand) 13.96 10.08

Verdienste – netto wins vir die jaar  
(R miljoen) 3 303 1 241

– per aandeel (Rand) 5.95 2.24
– verwater (Rand) 5.86 2.18

Dividende (R miljoen)(1) 3 091 1 500
– gewoon – per aandeel (sent) 344 264
– spesiaal – per aandeel (sent) 200 –

(1)	 ’n Finale dividend van 248 sent (2024: 184 sent) per aandeel en ’n 
spesiale dividend van 200 sent per aandeel is verklaar na jaareinde  
en is gevolglik nie in die finansiële jaarstate voorsien nie. Die finale  
en spesiale dividend is onderhewig aan dividendbelasting.

Beleggingsaktiwiteite
Die wesentlike beleggingsaktiwiteite gedurende die jaar onder 
oorsig was soos volg:

RCL Foods Beperk (RCL Foods): Skeiding 
van Rainbow Chicken Beperk (Rainbow)
Op 3 Junie 2024 het die direksie van RCL Foods die formele 
skeiding van sy pluimveebedryf goedgekeur via ‘n notering van 
die gewone aandele van Rainbow op die hoofbord van die JSE 
en ‘n pro rata-uitkering in specie van Rainbow-aandele aan 
aandeelhouers. Die effektiewe datum van die ontbondeling was  
1 Julie 2024 en Remgro het 714 057 943 Rainbow-aandele 
ontvang in die verhouding van een Rainbow-aandeel vir elke een  
RCL Foods-aandeel gehou. Remgro se aandeelhouding in Rainbow 
was ‘n weerspieëling van sy aandeelhouding in RCL Foods in 
daardie stadium, wat ‘n belang van 80.2% verteenwoordig het.  
Die Rainbow-belegging bly dus as ‘n filiaal geklassifiseer.

FirstRand Beperk (FirstRand)
Gedurende November 2022 en Maart 2023 het Remgro verskeie 
opsies aangegaan (smal nulkosteband, met tweejaartermyne) om 

Asia Partners Fondse
Gedurende die jaar onder oorsig het Remgro ‘n bykomende  
$7 miljoen in Asia Partners II LP (Asia Partners II) belê en sodoende  
sy kumulatiewe belegging in hierdie fonds tot $18 miljoen verhoog.

Op 30 Junie 2025 het die billike waarde van Remgro se beleggings 
in Asia Partners I en Asia Partners II onderskeidelik $24 miljoen en 
$18 miljoen bedra, terwyl die oorblywende verpligtinge ten opsigte 
van die fondse $3 miljoen en $29 miljoen, onderskeidelik, bedra.

Community Investment Ventures 
Holdings Eiendoms Beperk (CIVH)
Soos voorheen gerapporteer, het Vodacom Eiendoms Beperk 
(Vodacom) en CIVH transaksie-ooreenkomste aangegaan, waar 
Vodacom, deur ‘n kombinasie van bates van nagenoeg R4.2 miljard  
en kontant van minstens R6.0 miljard, ‘n minimum van 30% sou 
bekom, met die opsie om ‘n verdere 10% vanaf CIVH te verkry, van 
die gewone aandele van Maziv Eiendoms Beperk (Maziv), ‘n volfiliaal 
van CIVH. Maziv hou onder andere die belange in Vumatel Eiendoms  
Beperk (Vumatel) en Dark Fibre Africa Eiendoms Beperk (DFA). 
Die terme was onderworpe aan voortgesette onderhandelings 
tussen die partye om die einddatum van die transaksie uit te 
stel en sodoende meer tyd vir die verkryging van regulatoriese 
magtiging toe te laat. Gedurende Julie 2025 het die partye tot 
sekere wysigings aan die transaksie-ooreenkoms ingestem. Die 
belangrikste wysigings is dat Vodacom, deur ‘n kombinasie van 
bates van R4.9 miljard en kontant van R6.1 miljard, 30% van die 
gewone aandele van Maziv verkry, met die verdere opsie om 
aanvullende aandele tot 34.95% van Maziv indirek van Remgro 
(deur CIVH) te bekom. Die transaksiewaarde is ook ooreengekom 
en maak voorsiening vir lekkasies en nuwe bates wat deur Maziv 
bekom is in ruil vir die uitreiking van aandele tussen 1 April 2025 en 
vyf besigheidsdae voor die transaksie se implementeringsdatum. 
As gevolg van die voorgestelde transaksie, en die toetrede van 
Vodacom as aandeelhouer, sal Remgro se indirekte belang in  
DFA en Vumatel verwater. Remgro sal egter ‘n indirekte belang 
verkry in die bates wat deur Vodacom bygedra word.

Soos ook voorheen gerapporteer, het die Mededingingstribunaal 
gedurende Oktober 2024 die voorgestelde transaksie verbied 
en het die transaksiepartye appèl by die Mededingingsappèlhof 
aangeteken wat datums vir die verhoor geskeduleer het 
van die 22ste tot die 24ste Julie 2025. Maziv en Vodacom  
het sedertdien ‘n ooreenkoms oor gewysigde voorwaardes met 
die Mededingingskommissie bereik, wat meegebring het dat 
die appèlproses onbestrede op 22 Julie 2025 kon voortgaan. 
In Augustus 2025 het die Mededingingsappèlhof beslis dat die 
bevel van die Mededingingstribunaal om die samesmelting te 
verbied, ter syde gestel word en dat die transaksie goedgekeur 

word onderhewig aan die voorwaardes, soos deur die onderskeie  
partye voorgestel. Die transaksie is steeds onderworpe aan 
goedkeuring deur die Onafhanklike Kommunikasie-owerheid van 
Suid-Afrika (ICASA).

Remgro en CIVH bly glo dat die voorgestelde transaksie 
aansienlike voordele vir Suid-Afrikaanse verbruikers en die breër 
ekonomie sal meebring. Dit sluit die werklike en tasbare positiewe 
maatskaplike impak in met betrekking tot kritieke kwessies, soos  
die demokratisering van die internet in lae-inkomstegebiede, 
groter toegang tot goedkoper vesel vir die breër Suid-Afrika, 
asook die potensiaal van werkskepping en uiteindelike groei in 
die ekonomie.

Ander
Ander kleiner beleggings het R112 miljoen bedra.

Gebeure na jaareinde
British American Tobacco plc (BAT)
Gedurende September 2025 het Remgro sy hele belang in  
BAT (naamlik 1 252 712 BAT-aandele) verkoop vir ‘n bruto bedrag 
van R1 212 miljoen (of R967.18 per aandeel). 

Buiten bogenoemde gebeurtenisse was daar geen ander 
beduidende gebeure sedert 30 Junie 2025 nie.

Finansieringsaktiwiteite
Gedurende die 2016-finansiële jaar het Remgro (deur sy volfiliaal 
Remgro Healthcare Holdings Eiendoms Beperk (RHH)) Klas A  
kumulatiewe voorkeuraandele ten bedrae van R3.5 miljard 
(vierjaartermyn en ‘n vaste dividendkoers van 7.7%) en Klas B 
kumulatiewe voorkeuraandele ten bedrae van R4.366 miljard 
(vyfjaartermyn en ‘n vaste dividendkoers van 8.3%) uitgereik. 
Gedurende Maart 2019 het Remgro die aflosdatums van die Klas A 
voorkeuraandele tot 15 Januarie 2024 (teen ‘n vaste dividendkoers 
van 7.5%) en die Klas B voorkeuraandele tot 17 Maart 2025 (teen ‘n 
vaste dividendkoers van 7.8%) verleng.

Op 5 Desember 2023 het Remgro Klas B voorkeuraandele ten 
bedrae van R3.5 miljard vroeg afgelos. Op 12 Desember 2023 het 
Remgro die aflossing van die R3.5 miljard Klas A voorkeuraandele 
verleng tot 17 Maart 2025 (voorheen 15 Januarie 2024), terwyl 
‘n laer dividendkoers van 7.42% op daardie voorkeuraandele 
onderhandel is. Op 28 Junie 2024 het Remgro die oorblywende 
R866 miljoen Klas B voorkeuraandele asook R1.0 miljard van die 
Klas A voorkeuraandele vroeg afgelos. Op 5 Desember 2024, 
het Remgro die oorblywende R2.5 miljard Klas A voorkeuraandele 
vroeg afgelos.

Kontantbronne by die kern
Die maatskappy se kontantbronne op 30 Junie 2025 was soos volg:

30 Junie 2025 30 Junie
2024R miljoen Plaaslik Buiteland Totaal

Per gekonsolideerde staat van finansiële stand 5 244 3 611 8 855 6 789
Belegging in geldmarkfondse 3 376 – 3 376 2 699
Min: Kontant van bedryfsfiliale (3 754) (115) (3 869) (2 666)
Kontant by die kern 4 866 3 496 8 362 6 822

Op 30 Junie 2025, was ongeveer 40% (R3 326 miljoen) van die beskikbare kontant by die kern in geldmarkfondse, wat nie as kontant 
en kontantekwivalente op die staat van finansiële stand geklassifiseer is nie, belê. Vir verdere inligting verwys na aantekening 5 van die 
finansiële jaarstate wat op die maatskappy se webwerf by www.remgro.com beskikbaar is.

Die groeimomentum in wesensverdienste het gelei tot 'n sterk kontantverdienste-generering by die kern (Remgro-hoofkantoor), 
hoofsaaklik te danke aan hoër dividende ontvang vanaf onderliggende beleggings, asook laer finansieringskoste.

Groep finansiële oorsig
Staat van finansiële stand
Die ontleding van “Ekwiteit aangewend” en “Bron van wesensverdienste” hieronder dui die sektore aan waarin die groep se beleggings ingedeel 
is. Geen aansuiwering is gemaak vir gevalle waar ’n belegging hoofsaaklik in een sektor bedrywig is, maar ook belange in ’n ander sektor het nie.

30 Junie 2025 30 Junie 2024
R miljoen R per aandeel R miljoen

Hersaamgestel(1)

R per aandeel
Hersaamgestel 

Ekwiteit aangewend
Toeskryfbaar aan ekwiteithouers 117 039 210.55 112 117 202.04
Aanwending van ekwiteit
Gesondheidsorg 38 094 68.53 40 027 72.13
Verbruikersprodukte 26 329 47.37 25 415 45.80
Finansiële dienste 7 714 13.88 7 491 13.50
Infrastruktuur 6 963 12.53 7 078 12.75
Nywerheid 5 885 10.59 6 045 10.89
Gediversifiseerde beleggingsvoertuie 5 520 9.93 4 937 8.90
Media 645 1.16 1 120 2.02
Portefeuljebeleggings 15 889 28.58 14 050 25.32
Maatskaplike impakbeleggings 184 0.33 162 0.29
Sentrale tesourie
– Kontant by die kern 8 362 15.04 6 822 12.29
– Skuld by die kern – – (2 503) (4.51)
Ander netto korporatiewe bates 1 454 2.61 1 473 2.66

117 039 210.55 112 117 202.04

(1)	 Verwys na “Hersamestelling van vergelykende syfers” op bladsy 145 vir verdere besonderhede.

Inkomstestaat
30 Junie 2025 30 Junie 2024

R miljoen % R miljoen %

Bron van wesensverdienste
Gesondheidsorg 2 386 30 1 515 27
Verbruikersprodukte 2 000 26 934 17
Finansiële dienste 1 483 19 1 163 21
Infrastruktuur (92) (1) (33) (1)
Nywerheid 1 106 14 1 425 25
Gediversifiseerde beleggingsvoertuie 362 5 235 4
Media 139 2 156 3
Portefeuljebeleggings 631 8 812 14
Maatskaplike impakbeleggings (8) – (29) (1)
Sentrale tesourie
– Finansieringsinkomste 376 5 379 7
– Finansieringskoste (95) (1) (498) (9)
Ander netto korporatiewe inkomste/(koste) (461) (7) (412) (7)

7 827 100 5 647 100

Aandeleaansporingskemas
Remgro het tans twee langtermynaansporingsplanne, naamlik 
die Remgro Aandelegroeiregplan (SAR-plan) en die Remgro 
Ekwiteitsvereffende Voorwaardelike Aandeleplan (CSP).

Ingevolge die SAR-plan word Remgro gewone aandele ter waarde 
van die groei van hul reg tot ’n toegekende aantal Remgro gewone 
aandele aan deelnemers aangebied wat uitgeoefen kan word 
binne verskillende intervalle, maar voor die verstryking van sewe 
jaar na die regte toegeken is. Die vroegste intervalle waarbinne 
aandelegroeiregte vestig en uitgeoefen kan word, is soos volg:

•	 Een-derde drie jaar na die toekenningsdatum
•	 ’n Addisionele derde vier jaar na die toekenningsdatum
•	 Die res vyf jaar na die toekenningsdatum
•	 Die gevestigde regte verval 7 jaar na die toekenningsdatum

Ingevolge die CSP ontvang deelnemers Remgro gewone aandele 
wat soos volg vestig:

•	 Een-derde drie jaar na die toekenningsdatum
•	 ‘n Addisionele derde vier jaar na die toekenningsdatum
•	 Die res vyf jaar na die toekenningsdatum

Vestiging van beide skemas is voorwaardelik en onderworpe aan 
die voltooiing van die werknemertydperk en die nakoming van 
prestasievoorwaardes (waar toepaslik).

Vanaf die 2024-toekenningsiklus word nuwe toekennings slegs 
onder die CSP toegeken. Die SAR-plantoekennings wat tans 
onderweg is, sal voortgaan om te vestig op die datums, soos in 
die toekenningsbriewe aangedui, totdat die laaste toekennings 
ingevolge hierdie planne gevestig het.

Die reëls van beide die CSP en die SAR-plan is gedurende 
die 2024-finansiële jaar hersien en ‘n aantal administratiewe 
veranderinge is deur aandeelhouers by die 2024 algemene 
jaarvergadering (AJV) goedgekeur.

Verwys na aantekening 8 by die finansiële jaarstate, wat op  
die maatskappy se webwerf by www.remgro.com beskikbaar is, 
vir volledige besonderhede van beide skemas.

Tesourie-aandele
Op 30 Junie 2024 is 13 350 149 Remgro gewone aandele  
(2.5%) as tesourie-aandele deur ‘n volfiliaalmaatskappy van 
Remgro gehou. Van die 13 350 149 aandele is 6 766 473 aandele  
gehou ten einde Remgro se aandele-skemas (Remgro  
skema-aandele) te verskans, terwyl 6 583 676 aandele gehou  
is ingevolge ‘n algemene aandele-terugkoopprogram (Remgro-
terugkoopaandele). Hierdie Remgro-terugkoopaandele is verkry  
as deel van ‘n voortgesette strategiese fokus om, deur ‘n 
gedissiplineerde kapitaaltoewysingsprogram, waarde aan 
aandeelhouers te lewer.

Gedurende die jaar onder oorsig is 940 482 Remgro skema-
aandele aangewend ten einde Remgro se verpligting teenoor 
skemadeelnemers te vereffen. 

Op 30 Junie 2025 is 12 409 667 Remgro gewone aandele (2.3%), 
waarvan 5 825 991 Remgro skema-aandele en 6 583 676 Remgro-
terugkoopaandele, as tesourie-aandele gehou.

Hoofaandeelhouer
Rupert Beleggings Eiendoms Beperk (Rupert Beleggings) hou al die 
uitgereikte ongenoteerde B-gewone aandele van die maatskappy 
en is geregtig op 43.04% (2024: 43.09%) van die totale stemreg. 

’n Ontleding van die aandeelhouers verskyn op bladsy 151 en 152.

Filiale en beleggings
Besonderhede van filiale en geëkwiteerde beleggings word in 
aantekening 14 van die finansiële jaarstate, wat op die maatskappy 
se webwerf by www.remgro.com beskikbaar is, uiteengesit.

Direkteure
Die name van die direkteure verskyn op bladsy 66 tot 69.

Die volgende veranderinge aan die direksie is gemaak: 

•	 Mnre F Robertson en N P Mageza het met ingang van  
30 Junie 2025 as onafhanklike nie-uitvoerende direkteure 
uitgetree; en

•	 Aangesien mnr Robertson ook die posisie van ondervoorsitter 
beklee het, is me S E N De Bruyn as ondervoorsitter 
aangekondig met ingang van 1 Julie 2025.

Die direksie spreek graag sy waardering uit teenoor mnre F Robertson 
en N P Mageza vir hul waardevolle bydraes tydens hul dienstermyne. 
Die direksie wens ook me De Bruyn geluk met haar nuwe rol en sien 
uit na haar volgehoue bydrae tot die maatskappy. 

Kragtens die bepalings van die akte van oprigting tree  
mnre J Moleketi, M Morobe, N J Williams en mee S E N De Bruyn  
en M Lubbe, volgens rooster as direkteure af. Hierdie direkteure  
is en stel hulself herkiesbaar.

Belange van direkteure
Die direkte en indirekte belange van direkteure en hul verwantes 
in die uitgereikte gewone aandelekapitaal van die maatskappy 
het, in totaal op 30 Junie 2025, 3.19% (2024: 3.40%) bedra.

Mnr J P Rupert is ’n direkteur van Rupert Beleggings wat die 
houer is van al die uitgereikte ongenoteerde B-gewone aandele.

’n Ontleding van die belange van direkteure in die uitgereikte 
kapitaal van die maatskappy verskyn op bladsy 153.

Direkteursvergoeding
Die totale direkteursvergoeding betaalbaar vir dienste as 
direkteure die afgelope finansiële jaar gelewer, het R8.3 miljoen 
(2024: R7.7 miljoen) beloop.

Aankoop van aandele van die 
maatskappy
Daar word aanbeveel dat ’n algemene magtiging aan die direksie 
toegestaan word om, indien omstandighede dit regverdig, 
die maatskappy se eie aandele te verkry en om goedkeuring 
aan enige filiaal van die maatskappy te gee om aandele in 
die maatskappy te verkry, onderhewig aan die bepalings van 
die Maatskappywet (Nr. 71 van 2008), soos gewysig, en die 
noteringsvereistes van die JSE.

’n Spesiale besluit om hierdie algemene magtiging aan die raad 
te verleen is ingesluit in die kennisgewing van die AJV wat op 
bladsy 154 verskyn.

Magtiging om gewone aandele onder 
beheer van die direkteure te plaas
Daar word aanbeveel dat ’n algemene magtiging aan die direksie 
toegestaan word om gewone aandele toe te ken en uit te reik, 
onderhewig aan die bepalings van die Maatskappywet (Nr. 71 van 
2008), soos gewysig, die akte van oprigting en die noteringsvereistes 
van die JSE, op voorwaarde dat die totale getal aandele toegeken 
en uitgereik tot 5% van die aantal onuitgereikte gewone aandele in 

die gemagtigde aandelekapitaal van die maatskappy (naamlik 23 
539 150 gewone aandele) beperk word. Die magtiging kan nie 
aangewend word om aandele vir kontant uit te reik nie.

’n Gewone besluit om hierdie algemene magtiging aan 
die direksie te verleen is ingesluit in die kennisgewing  
van die AJV wat op bladsy 154 verskyn.

Verklaring van kontantdividend
Verklaring van kontantdividend Nr. 50
Hiermee word kennis gegee dat ’n finale bruto dividend van  
248 sent (2024: 184 sent) per aandeel uit inkomstereserwes 
verklaar is ten opsigte van beide die gewone aandele sonder 
pariwaarde en die ongenoteerde B-gewone aandele sonder 
pariwaarde, vir die jaar geëindig 30 Junie 2025. 

Die totale bruto dividend per aandeel, uitgesluit die spesiale 
dividend, vir die jaar geëindig 30 Junie 2025 bedra dus 344 sent 
teenoor 264 sent vir die jaar geëindig 30 Junie 2024.

Verklaring van spesiale dividend
Hiermee word kennis gegee dat ‘n spesiale dividend van  
200 sent per aandeel uit inkomstereserwes verklaar is ten  
opsigte van beide die gewone aandele sonder pariwaarde en  
die ongenoteerde B-gewone aandele sonder pariwaarde, vir die 
jaar geëindig 30 Junie 2025.

Dividendterughoubelasting van 20% sal op hierdie dividende 
van toepassing wees, wat tot gevolg het dat die netto dividend 
198.40 sent per aandeel ten opsigte van die gewone dividend is 
en 160.00 sent per aandeel ten opsigte van die spesiale dividend, 
tensy die betrokke aandeelhouer vrygestel is van dividend-
terughoubelasting of in aanmerking kom vir ‘n verlaagde koers 
ingevolge ‘n toepaslike dubbelbelasting-ooreenkoms.

Die uitgereikte aandelekapitaal op die verklaringsdatum is  
529 217 007 gewone aandele en 39 056 987 B-gewone aandele. 
Die inkomstebelastingnommer van die maatskappy is 9500-124-71-5.

Betaling
Die finale en spesiale dividend is op Maandag, 27 Oktober 2025,  
betaalbaar aan aandeelhouers van die maatskappy wat op  
Vrydag, 24 Oktober 2025, geregistreer is.

Aandeelsertifikate mag nie tussen Woensdag, 22 Oktober 2025,  
en Vrydag, 24 Oktober 2025, albei dae ingesluit, gedematerialiseer 
of rematerialiseer word nie. Die spesiale dividend is onderworpe 
aan die goedkeuring van die Suid-Afrikaanse Reserwebank. 
Aandeelhouers sal dienooreenkomstig teen die finaliseringsdatum 
op Dinsdag, 14 Oktober 2025, in kennis gestel word.

Ingevolge die bepalings van die maatskappy se akte van 
oprigting sal dividende slegs elektronies oorgeplaas word in 
die bankrekeninge van aandeelhouers. Indien aandeelhouers 
nie die oordragsekretaris van hulle bankbesonderhede 
voorsien nie, sal die dividend nie verbeur word nie, maar 
in die aandeleregister as “onopgeëis” gemerk word totdat 
die aandeelhouer die bankbesonderhede vir die uitbetaling 
daarvan aan die oordragsekretaris voorsien het.

Sekretaris
Die naam en adres van die maatskappysekretaris verskyn op 
bladsy 148.

Goedkeuring
Die omvattende finansiële jaarstate wat op die maatskappy  
se webwerf by www.remgro.com beskikbaar is, asook die verkorte 
gekonsolideerde finansiële jaarstate op  bladsy 16 tot 118 uiteengesit, 
is deur die raad goedgekeur.

Geteken namens die raad van direkteure.

Johann Rupert	 Jannie Durand
Voorsitter	 Hoofuitvoerende beampte

